
1. Apakah kegunaan NovoEight®  

 

NovoEight® digunakan untuk 

merawat dan mencegah kejadian 

pendarahan di kalangan pesakit yang 

menghidapi hemofilia A 

(kekurangan faktor VIII secara 

semula jadi) dan boleh digunakan 

oleh semua kumpulan umur. 

 

2. Bagaimana NovoEight® 

berfungsi  

 

NovoEight® mengandungi bahan 

aktif turoctocog alfa, faktor 

koagulasi manusia VIII. Faktor VIII 

ialah protein yang terjumpa secara 

semula jadi di dalam darah yang 

membantunya untuk membeku. 

 

Di kalangan pesakit yang 

menghidapi hemofilia A, faktor VIII 

tiada atau tidak berfungsi dengan 

betul. NovoEight® menggantikan 

‘faktor VIII’ yang tidak berfungsi 

atau tiada dan membantu darah 

membentuk bekuan pada tempat 

pendarahan. 

 

3. Sebelum menggunakan 

NovoEight®  

 

- Bila tidak boleh menggunakan 

NovoEight® 

 

►Jika anda alergik terhadap bahan 

aktif atau mana-mana bahan lain 

ubat ini. 

►Jika anda alergik terhadap protein 

hamster. 

 

Jangan guna NovoEight® jika mana-

mana satu kenyataan di atas 

berkenaan dengan anda. Jika anda 

tidak pasti, bincang dengan doktor 

anda sebelum menggunakan ubat ini. 

 

- Sebelum mula menggunakan 

NovoEight® 

 

Bincang dengan doktor anda 

sebelum mengguna NovoEight®. 

 

- Jika mengguna ubat-ubat lain  

 

Maklumkan doktor anda jika anda 

mengguna, baru-baru ini mengguna 

atau mungkin akan mengguna ubat-

ubat lain. 

  

4. Cara menggunakan NovoEight®  

 

- Berapa banyak harus digunakan  

 

Rawatan dengan NovoEight® akan 

dimulakan oleh doktor yang 

berpengalaman dalam penjagaan 

pesakit yang menghidapi hemofilia 

A. Sentiasa guna ubat ini seperti 

yang dimaklumkan oleh doktor 

anda. Semak dengan doktor anda 

jika anda tidak pasti. 

 

Doktor anda akan mengira dos anda 

untuk anda. Ini akan bergantung 

kepada berat badan anda dan untuk 

apa ubat ini digunakan. 

 

Pencegahan pendarahan 

Dos yang biasa untuk NovoEight® 

adalah 20 hingga 50 unit 

antarabangsa (IU) setiap kg berat 

badan. Suntikan diberi setiap 2 

hingga 3 hari. Dalam sesetengah kes, 

terutamanya dalam pesakit yang 

lebih muda, suntikan yang lebih 

kerap atau dos yang lebih tinggi 

mungkin diperlukan. 

  

Rawatan pendarahan 

Dos NovoEight® dikira bergantung 

kepada berat badan anda dan paras 

faktor VIII yang ingin dicapai. 

Sasaran paras faktor VIII akan 

bergantung kepada ketenatan dan 

lokasi pendarahan.  

 

Penggunaan di kalangan kanak-

kanak dan remaja 

NovoEight® boleh digunakan oleh 

semua umur kanak-kanak. Untuk 

kanak-kanak (di bawah umur 12 

tahun) dos yang lebih tinggi atau 

suntikan yang lebih kerap mungkin 

diperlukan. Remaja (di atas umur 12 

tahun) boleh menggunakan dos yang 

sama dengan orang dewasa. 

 

Bagaimana NovoEight® diberikan 

NovoEight® diberikan secara 

suntikan ke dalam saluran darah. 

Lihat ‘Arahan penggunaan 

NovoEight®’ untuk maklumat lanjut. 

 

- Bila perlu digunakan  

 

Guna ubat ini seperti yang 

dimaklumkan oleh doktor anda.  

 

- Berapa lama perlu digunakan  

 

Jika anda berhenti mengguna 

NovoEight® anda mungkin tidak lagi 

dilindungi daripada pendarahan atau 

pendarahan semasa mungkin tidak 

akan berhenti. Jangan berhenti 

menggunakan NovoEight® tanpa 

berbincang dengan doktor anda. 

 

Jika anda mempunyai soalan-soalan 

lanjut tentang penggunaan ubat ini, 

tanya doktor anda. 

 

- Jika terlupa menggunakan  

 

Anda harus memaklumkan doktor 

anda jika anda terlepas satu dos dan 

tidak tahu bagaimana untuk 

menggantikannya.  

 

- Jika mengguna berlebihan 

(terlebih dos)  

 

Jika anda mengguna lebih  

NovoEight® daripada apa yang anda 

patut, maklumkan doktor anda atau 

pergi ke hospital dengan segera. 

 

5. Semasa menggunakan 

NovoEight®  

 

- Perkara yang perlu dilakukan  

 

Terdapat kemungkinan jarang anda 

boleh mengalami tindak balas 

anafilaksis (satu tindak balas alergi 

yang teruk dan berlaku secara tiba-

tiba) terhadap NovoEight®. Tanda-

tanda awal tindak balas alergi adalah 

ruam, hives, weals, kegatalan umum, 

bengkak pada bibir dan lidah, 

kesukaran bernafas, berdehit, sesak 

dada, rasa tidak sihat secara umum, 

dan pening.  

 

Jika sebarang gejala ini berlaku, 

hentikan suntikan serta merta dan 

hubungi doktor anda. 

 

Bincang dengan doktor anda jika 

anda berasa bahawa pendarahan 

anda tidak terkawal dengan dos yang 

anda menerima, kerana terdapat 

beberapa sebab kejadian ini. 

Sesetengah orang yang 

menggunakan ubat ini boleh 

menhasilkan antibodi terhadap 

faktor VIII (juga dikenali sebagai 

perencat faktor VIII). Perencat 

faktor VIII menyebabkan 

NovoEight® kurang berkesan dalam 

mencegah atau mengawal 

pendarahan. Jika ini berlaku anda 

mungkin memerlukan dos 

NovoEight® yang lebih tinggi atau 

jenis ubat yang lain untuk mengawal 

pendarahan anda. Jangan menambah 

jumlah dos NovoEight® anda tanpa 

berbincang dengan doktor anda. 

Anda harus memberitahu doktor 

anda jika anda pernah dirawat 

dengan produk-produk faktor VIII, 

terutamanya jika anda menghasilkan 

perencat, kerana mungkin terdapat 

risiko yang lebih tinggi ia akan 

berlaku lagi.  

 

Pembentukan perencat (antibodi) 

adalah komplikasi yang diketahui 

yang boleh berlaku semasa rawatan 

dengan semua ubat Faktor VIII. 

Perencat ini, terutamanya pada paras 

yang tinggi, menghentikan rawatan 

yang berfungsi dengan betul dan 

anda atau anak anda akan dipantau 

dengan teliti untuk pembangunan 

perencat ini. Jika anda atau 

pendarahan anak anda tidak dikawal 

dengan NovoEight®, beritahu doktor 

anda dengan serta-merta. 

 

- Perkara yang tidak boleh 

dilakukan  

 

Jangan berhenti menggunakan 

NovoEight® tanpa berbincang 

dengan doktor anda.  

 

- Perkara yang perlu diberi 

perhatian  

 

Kehamilan dan penyusuan bayi 

Jika anda hamil atau sedang 

menyusukan bayi, berasa bahawa 

anda mungkin hamil atau sedang 

merancang untuk hamil, minta 

doktor anda untuk nasihat sebelum 

menggunakan ubat ini. 

 

Memandu dan menggunakan 

mesin 

NovoEight® tidak mempunyai 

pengaruh ke atas kemampuan anda 

untuk memandu atau mengguna 

mesin. 

 

NovoEight® mengandungi natrium 

Ubat ini mengandungi 30.5 mg 

natrium (kandungan utama dalam 

garam untuk memasak/makan) 

dalam setiap vial selepas ubat telah 

dilarutkan. 

Ini bersamaan dengan 1.5% daripada 

jumlah maksimum pengambilan 

natrium dalam diet yang disyorkan 

untuk orang dewasa. Sila berbincang 

dengan doktor anda jika anda 

mengambil diet natrium terkawal. 

 

6. Kesan-kesan sampingan 

  

Seperti semua ubat, ubat ini boleh 

menyebabkan kesan sampingan, 

walaupun bukan semua orang 

mengalaminya. Kesan-kesan 

sampingan yang berikut mungkin 

berlaku dengan ubat ini. 

 

Jika tindak balas alergi yang teruk 

dan mendadak (tindak balas 

anafilaksis) berlaku (sangat jarang), 

suntikan harus dihentikan segera. 

Anda mesti menghubungi doktor 

anda segera jika anda mengalami 

satu daripada gejala awal berikut: 

►Kesukaran bernafas, sesak nafas 

atau berdehit 

►Sesak dada 

►Bengkak pada bibir dan lidah 

►Ruam, hives, weals atau kegatalan 

umum 

►Berasa pening atau kehilangan 

kesedaran 

►Tekanan darah rendah 

(mempunyai kulit yang pucat dan 

sejuk, denyutan jantung yang pantas) 

 

Gejala-gejala yang teruk, termasuk 

kesukaran menelan atau bernafas 

dan muka atau tangan yang merah 

atau bengkak, memerlukan rawatan 

kecemasan segera. Jika anda 

mempunyai tindak balas alergi, 

doktor anda mungkin menukarkan 

ubat anda. 

 

 

Bagi kanak-kanak yang tidak pernah 

dirawat dengan ubat Faktor VIII, 

antibodi perencat (rujuk bahagian 5. 

Semasa menggunakan NovoEight®) 

mungkin terbentuk dengan lazim 

(lebih daripada 1 dalam 10 pesakit); 

walau bagaimanapun bagi pesakit 

yang telah menerima rawatan 

sebelumnya dengan Faktor VIII 

(lebih daripada 150 hari rawatan) 

risiko ini adalah jarang (kurang 

daripada 1 dalam 100 pesakit). Jika 

ini berlaku kepada anda atau ubat-

ubatan anak anda mungkin berhenti 

berfungsi dengan baik dan anda atau 

anak anda mungkin mengalami 

pendarahan yang berterusan. 

Sekiranya ini berlaku, anda perlu 

segera menghubungi doktor anda. 

 

 

Kesan-kesan sampingan biasa 

(boleh menjejas sehingga 1 dalam 

10 orang) 

►Ujian darah menunjukkan 

perubahan cara hati berfungsi 

►Tindak balas (kemerahan dan 

kegatalan) di sekitar tempat anda 

menyuntik ubat  

 

Kesan-kesan sampingan biasa 

(boleh menjejas sehingga 1 dalam 

10 orang) bagi pesakit yang belum 

pernah dirawat dengan ubat Faktor 

VIII 

►Kemerahan kulit 

►Keradangan vena 

►Pendarahan ke dalam sendi 

►Pendarahan ke dalam tisu otot 

►Batuk 

►Kemerahan di sekitar tapak 

suntikan kateter 

►Muntah 

 

Kesan-kesan sampingan yang tidak 

biasa (boleh menjejas sehingga 1 

dalam 100 orang) 

►Berasa letih 

►Sakit kepala 

►Berasa pening 

►Kesukaran tidur (insomnia) 

►Denyutan jantung yang pantas 

►Peningkatan tekanan darah 

►Ruam 

►Demam 

►Berasa panas 

►Kekejangan otot 

►Kesakitan otot 

►Kesakitan kaki dan lengan tangan 

►Bengakak kaki dan tapak kaki 

►Penyakit sendi  

►Lebam 

►Sakit jantung 

 

Kesan-kesan sampingan di 

kalangan kanak-kanak dan remaja 

Kesan-kesan sampingan yang 

diperhatikan di kalangan kanak-

kanak dan remaja dalah sama seperti 

yang diperhatikan di kalangan orang 

dewasa.  

 

Melaporkan kesan-kesan 

sampingan 

Jika anda mengalami kesan 

sampingan, sila beritahu doktor, ahli 

farmasi atau jururawat anda. Ini 

termasuk apa-apa kesan sampingan 

yang tidak disenaraikan dalam 

risalah ini. 

 

Anda boleh melaporkan sebarang 

kesan sampingan atau kesan advers 

ubat kepada Pusat Pemantauan 

Kesan Advers Ubat Kebangsaan 

melalui laman web npra.gov.my 

[Consumers → Reporting Side 

Effects to Medicines (ConSERF) or 

Vaccines (AEFI)] 

 

7. Cara penyimpanan dan 

pelupusan NovoEight® 

 

- Penyimpanan  

 

Jauhkan ubat ini daripada 

penglihatan dan capaian kanak-

kanak. 

 

Jangan gunakan ubat ini selepas 

tarikh luput, yang ternyata selepas 

‘Expiry’ pada kotak dan pada label 

vial dan picagari pra-isi. Tarikh 

luput merujuk kepada hari terakhir 

bulan tersebut. 

 

 

Simpan di dalam peti sejuk (2°C – 

8°C).  

Jangan bekukan. 

Simpan vial di dalam kotak karton 

untuk melindungi ubat daripada 

cahaya. 

 

Sebelum serbuk NovoEight® 

dilarutkan ia boleh disimpan pada: 

►Suhu bilik (≤30°C) untuk tempoh 

tidak melebihi 9 bulan 

atau 

►Atas suhu bilik (30°C sehingga 

40°C) untuk tempoh tidak melebihi 

3 bulan)  

 

Sebaik sahaja produk telah 

dikeluarkan dari peti sejuk, produk 

itu tidak boleh disimpan semula ke 

dalam peti sejuk. 

 

Sila catatkan permulaan 

penyimpanan produk dan suhu 

penyimpanan pada kotak produk.  

 

Selepas anda telah melarutkan 

NovoEight® ia harus digunakan 

dengan serta merta. Jika anda tidak 

boleh guna larutan NovoEight® yang 

dilarutkan dengan segera, ia harus 

digunakan dalam masa:  

►24 jam apabila disimpan pada 

suhu 2°C – 8°C 

►4 jam apabila disimpan pada suhu 

30°C, bagi produk yang telah 

disimpan pada suhu bilik (≤30°C) 

untuk tempoh tidak melebihi 9 bulan  

►4 jam apabila disimpan pada suhu 

sehingga 40°C, bagi produk yang 

telah disimpan pada suhu melebihi 

suhu bilik (30°C sehingga 40°C) 

untuk tempoh tidak melebihi 3 

bulan. 

Simpankan produk yang dilarutkan 

di dalam vial. Jika tidak digunakan 

dengan segera, ubat ini mungkin 

tidak akan steril lagi dan boleh 

menyebabkan jangkitan. Jangan 

simpan larutan tanpa nasihat doktor 

anda. 

 

Serbuk di dalam vial kelihatan 

sebagai serbuk yang putih atau 

kuning sedikit. Jangan gunakan 

serbuk jika warna telah berubah. 

 

Larutan NovoEight® adalah jernih 

hingga berwarna pucat (opalescent). 

Jangan guna ubat ini jika anda 

perhatikan ia keruh atau 

mengandungi tompok yang boleh 

dilihat. 

  

- Pelupusan  

 

Jangan buangkan sebarang ubat-

ubatan melalui air kumbahan atau 

bahan buangan rumah. Tanya ahli 

farmasi anda bagaimana untuk 

buang ubat-ubatan yang anda tidak 

lagi guna. Langkah-langkah ini akan 

membantu melindungi pesikitaran. 

 

8. Maklumat lanjut  

 

- Rupa and warna produk  

 

NovoEight® terdiri daripada serbuk 

dan pelarut untuk membentuk 

larutan untuk suntikan. 

 

Setiap pek NovoEight® 

mengandungi satu vial dengan 

serbuk putih atau kuning sedikit, 

satu picagari pra-isi 4 ml dengan 

larutan yang jernih dan tidak 

berwarna, pelocok dan vial 

penyesuai. 

 

- Bahan-bahan kandungan  

 

- Bahan aktif   

Turoctocog alfa (faktor koagulasi 

manusia VIII (rDNA)). Setiap vial 

NovoEight® mengandungi secara 

nominal 250, 500 atau 1000 IU 

turoctocog alfa. 

 

- Bahan tidak aktif  

L-histidine, sukrosa, polysorbate 80, 

natrium klorida, L-methionine, 

calcium chloride dihydrate, natrium 

hidroksida dan asid hidroklorik. 

Bahan kandungan di dalam pelarut 

adalah natrium klorida dan air untuk 

suntikan. 

Selepas serbuk NovoEight® dilarut 

dengan pelarut yang dibekalkan 

(larutan natrium klorida 9 mg/ml 

(0.9%) untuk suntikan), larutan yang 

disediakan untuk suntikan masing-

masing mengandungi 62.5, 125 atau 

250 IU turoctocog alfa setiap ml 

(berdasarkan kekuatan turoctocog 

alfa, iaitu 250, 500 atau 1000 IU). 

 

- Nombor MAL 

  

250IU: MAL16085031AZ 

500IU: MAL16085029AZ 

1000IU: MAL16085030AZ 

 

9. Pengilang 

 

Novo Nordisk A/S  

Novo Allé  

DK-2880 Bagsværd  

Denmark  

 

10. Pemegang Pendaftaran 

Produk  

 

Novo Nordisk Pharma (Malaysia) 

Sdn. Bhd. 

Menara 1 Sentrum, Level 16 

No. 201 Jalan Tun Sambanthan 

50470 Kuala Lumpur 

Malaysia 

 

11. Tarikh kemaskini RiMUP  

 

25 Mei 2021 

 

Nombor Siri 

 

NPRA(R3/01)22042021/0128  

ARAHAN PENGGUNAAN 

NOVOEIGHT® 

 

BACA ARAHAN-ARAHAN INI 

DENGAN TELITI SEBELUM 

MENGGUNA NOVOEIGHT®. 

 

NovoEight® dibekalkan sebagai 

serbuk. Sebelum suntikan 

(penggunaan ubat) ia mesti dilarut 

dengan pelarut yang dibekalkan di 

dalam picagari. Pelarut ini ialah 

larutan natrium klorida 9 mg/ml 

(0.9%). NovoEight® yang dilarutkan 

mesti disuntik ke dalam vena anda 

(suntikan intravenous). Peralatan 

dalam bungkusan ini direka untuk 

melarut dan menyuntik NovoEight®. 

 

Anda juga memerlukan satu set 

infusi (tiub dan jarum rama-rama), 

kapas beralkohol steril, pad kasa dan 

plaster. Peralatan ini tidak termasuk 

di dalam bungkusan NovoEight®. 

 

Jangan menggunakan peralatan 

ini tanpa latihan yang betul 

daripada doktor atau jururawat 

anda. 

 

Sentiasa basuh tangan anda dan 

pastikan bahawa tempat di sekitar 

anda adalah bersih. 

 

Apabila anda menyedia dan 

menyuntik ubat-ubatan terus ke 

dalam vena, ia adalah penting untuk 

menggunakan teknik yang bersih 

dan bebas kuman (aseptic). Teknik 

yang tidak betul boleh membawakan 

kuman yang boleh menjangkitkan 

darah. 

 

Jangan buka peralatan sehingga 

anda sedia untuk 

menggunakannya. 

 

Jangan guna peralatan jika ia 

telah jatuh, atau jika ia telah 

rosak. Sebaliknya, gunakan 

bungkusan yang baru. 

 

Jangan guna peralatan ini jika ia 

telah tamat tempoh. Sebaliknya, 

gunakan bungkusan yang baru. 

Tarikh luput ternyata selepas 

‘Expiry’ pada kotak, pada vial, pada 

vial penyesuai, dan pada picagari 

pra-isi. 

Jangan guna peralatan ini jika 

anda mengesyaki ia telah 

tercemar. Sebaliknya, gunakan 

bungkusan yang baru. 

 

Jangan buangkan mana-mana alat 

sehingga anda telah menyuntik 

larutan NovoEight®. 

 

Peralatan ini adalah untuk 

kegunaan satu kali sahaja.  

 

Kandungan 

 

Bungkusan ini mengandungi: 

►1 vial dengan serbuk NovoEight® 

►1 vial penyesuai 

►1 picagari pra-isi dengan pelarut 

►1 pelocok(ditempatkan di bawah 

picagari) 

 

Ringkasan 

 

 
 

 
 

 

 
 

1. Sediakan vial dan picagari 

 

►Keluarkan jumlah bungkusan 

NovoEight® yang anda perlukan. 

►Semakkan tarikh luput. 

►Semakkan nama, kekuatan ubat 

dan warna bungkusan, untuk 

memastikan ia mengandungi produk 

yang betul. 

►Basuhkan tangan anda dan 

keringkan dengan baik dengan 

menggunakan tuala yang bersih atau 

menggunakan udara. 

►Keluarkan vial, vial penyesuai dan 

picagari pra-isi daripada kotak. 

Biarkan pelocoktidak tersentuh di 

dalam kotak. 

►Bawakan suhu vial dan picagari 

pra-isi ke suhu bilik. Anda boleh 

membuat demikan dengan 

memegangnya di dalam tangan anda 

sehingga berasa sama suhu dengan 

tangan anda. 

►Jangan gunakan sebarang cara 

lain untuk memanaskan vial dan 

picagari pra-isi. 

 

Vial dengan serbuk NovoEight® 

Penutup plastik 

Penyumbat getah 

(di bawah penutup 

plastik) 

Penutup pelindung 

Pancang 

(di bawah penutup 

pelindung) 

Kertas 

pelindung 

Batang plunger 

Benang 
Hujung 

atas yang 

lebar  

Picagari pra-isi dengan pelarut 
Hujung picagari 

(di bawah 

penutup picagari) 
Skala 

Penutup picagari 

Vial penyesuai 

Pelocok 

Pelocok 

►Tanggalkan penutup plastik 

daripada vial. Jika penutup plastik 

longgar atau hilang, jangan 

gunakan vial tersebut. 

►Sapukan penyumbat getah 

dengan kapas beralkohol steril dan 

biarkannya kering dalam udara 

selama beberapa saat sebelum 

diguna untuk memastikan ia bebas 

kuman sebaik mungkin.  

►Jangan sentuh penyumbat getah 

dengan jari-jari anda kerana ini 

boleh memindahkan kuman. 

 

 
 

2. Pasangkan vial penyesuai 

 

►Tanggalkan kertas pelindung 

daripada vial penyesuai.  

Jika kertas pelindung tidak 

dilekat sepenuhnya atau jika ia 

telah rosak, jangan gunakan vial 

penyesuai. 

 

Jangan keluarkan vial penyesuai  

daripada penutup pelindung 

dengan jari-jari anda.  

  

Jika anda tersentuh pancang pada 

vial penyesuai, kuman dari jari anda 

boleh dipindahkan. 

 

 
 

►Letakkan vial atas pemukaan 

yang rata dan kukuh. 

►Terbalikkan penutup pelindung 

dan pasangkan  vial penyesuai pada 

vial. 

 

Setelah dipasangkan, jangan 

tanggalkan vial penyesuai dari 

vial. 

 

 
 

►Picitkan penutup pelindung  

secara lembut dengan ibu jari dan 

jari telunjuk anda seperti yang 

ditunjuk. 

 

Tanggalkan penutup pelindung 

dari vial penyesuai.  

 

Jangan terangkat vial penyesuai 

dari vial apabila mengeluarkan 

penutup pelindung. 

 

 
 

3. Pasangkan pelocok dan picagari 

 

►Genggam pelocok pada hujung 

atas yang lebar dan keluarkannya 

dari kotak. Jangan sentuh tepi-tepi 

atau benang pelocok. Jika anda 

menyentuh tepi-tepi atau benangnya, 

kuman dari jari-jari anda boleh 

dipindahkan.  

►Segera sambungkan pelocok ke 

picagari dengan memutarkannya 

mengikut arah jam ke dalam pelocok 

di dalam picagari pra-isi sehingga 

rintagan dirasa.   

 

 
 

►Tanggalkan penutup picagari 

daripada picagari pra-isi dengan 

membengkoknya ke bawah sehingga 

tebukan putus.   

►Jangan sentuh hujung picagari 

yang berada di bawah penutup 

picagari. Jika anda tersentuh hujung 

picagari, kuman dari jari-jari anda 

boleh dipindahkan. 

 

Jika penutup picagari longgar 

atau hilang, jangan gunakan 

picagari pra-isi ini. 

►Putarkan picagari pra-isi secara 

rapat pada vial penyesuaisehingga 

rintangan dirasa. 

 

 
 

 

 

 

 

4. Larutkan serbuk dengan 

pelarut 

 

►Pegang picagari pra-isi secara 

condong sedikit dengan vial 

mengarah ke bawah.  

►Tolak pelocok  untuk menyuntik 

semua pelarut ke dalam vial. 

 

 
 

►Dengan pelocok  masih ditekan 

ke bawah, pusarkan vial dengan 

lembut sehingga semua serbuk 

terlarut.  

 

Jangan gocangkan vial kerana ini 

akan menyebabkannya berbuih. 

 

►Semak larutan yang dilarutkan. 

Ia mesti kelihatan jernih hingga 

berwarna pucat (sedikit tidak jernih). 

Jika anda perhatikan tompok 

yang boleh dilihat atau 

penyahwarnaan, jangan 

gunakannya. Sebaliknya, gunakan 

bungkusan yang baru. 

 

 
 

NovoEight® disyorkan untuk 

digunakan segera selepas ia telah 

dilarutkan. Ini adalah kerana jika ia 

dibiarkan, ubat ini mungkin menjadi 

tidak steril dan boleh menyebabkan 

jangkitan. 

 

Jika anda tidak boleh 

menggunakan larutan NovoEight® 

dengan segera, ia harus digunakan 

dalam masa 4 jam apabila disimpan 

pada suhu bilik atau sehingga 40°C 

dan dalam masa 24 jam apabila 

disimpan pada 2°C – 8°C. 

Simpankan produk yang dilarutkan 

di dalam vial. 

 

Jangan bekukan larutan 

NovoEight® atau simpankannya di 

dalam picagari. 

 

Jangan simpan larutan 

NovoEight® tanpa nasihat doktor 

anda.  

 

Jauhkan larutan NovoEight® 

daripada sinaran cahaya. 

 

  
Jika dos anda memerlukan lebih 

daripada satu vial, ulangkan langkah 

A hingga J dengan vial, vial 

penyesuai dan picagari pra-isi 

tambahan sehingga anda telah 

mencapai dos yang anda perlukan. 

 

►Biarkan pelocok  ditolak ke 

dalam dengan sepenuhnya. 

►Terbalikkan picagari dengan 

vial.  

►Berhenti menolak pelocok dan 

biarkannya bergerak kembali 

dengan sendiri semasa larutan 

NovoEight® mengisi masuk picagari.  

►Tarikkan pelocok ke bawah 

sedikit untuk menarik larutan 

NovoEight® ke dalam picagari.   

►Sekiranya anda hanya 

memerlukan sebahagian daripada 

seluruh vial, gunakan skala pada 

picagari untuk melihat berapa 

banyak larutan yang anda 

keluarkan, seperti yang diarahkan 

oleh doktor atau jururawat anda. 

 

Jika, pada bila-bila masa, terdapat 

terlalu banyak udara di dalam 

picagari, suntikkan udara kembali ke 

dalam vial. 

 

►Semasa memegang vial dengan 

terbalik, ketukkan picagari secara 

lembut untuk membolehkan 

sebarang buih udara naik ke atas. 

►Tolak pelocok dengan perlahan-

lahan sehingga semua buih udara 

hilang. 

►Longgarkan vial penyesuai 

dengan vial. 

►Jangan sentuh hujung picagari. 

Jika anda menyentuh hujung 

picagari, kuman dari jari-jari anda 

boleh dipindahkan.  

 

 
 

5. Suntik larutan NovoEight® 

 

Sekarang, NovoEight® sedia untuk 

disuntik ke dalam vena anda. 

 

►Suntikkan larutan NovoEight® 

seperti yang diarah oleh doktor atau 

jururawat anda. 

►Suntik secara perlahan-lahan 

selama 2 hingga 5 minit. 

►Jangan campur NovoEight® 

dengan sebarang infusi ke dalam 

vena (intravenous) atau ubat-ubatan 

lain. 

 

Menyuntik NovoEight® melalui 

needleless connector untuk kateter 

intravena (IV) 

 

Amaran: Picagari pra-isi diperbuat 

daripada kaca dan direka bentuk 

untuk digunakan bersama luer-lock 

connector yang standard. Sesetengah 

needleless connector dengan 

lonjakan dalaman adalah tidak sesuai 

untuk digunakan bersama picagari 

pra-isi ini. Ketidaksesuaian ini 

mungkin menghalang pengunaan 

ubat-ubatan dan/atau menyebabkan 

kerosakan kepada needleless 

connector. 

 

Menyuntik larutan ubat melalui 

peranti akses vena pusat (CVAD) 

seperti kateter vena pusatatau port 

bawah kulit (subcutaneous port): 

 

►Gunakan teknik yang bersih dan 

bebas kuman (aseptic). Ikuti arahan 

untuk cara penggunaan needleless 

connector dan CVAD yang betul 

dengan berunding dengan doktor 

atau jururawat anda. 

►Picagari 10 ml yang steril 

mungkin diperlukan untuk 

mengeluarkan larutan ubat untuk 

penyuntikan ke dalam CVAD. 

Langkah ini harus dilakukan sejurus 

selepas langkah J. 

►Jika salur CVAD harus dibilas 

sebelum atau selepas suntikan 

NovoEight®, gunakan larutan 

natrium klorida 9 mg/ml untuk 

suntikan. 

 

Pelupusan 

 

►Selepas suntikan, buangkan 

dengan selamat semua larutan 

NovoEight® yang tidak diguna, 

picagari dengan set infusi, vial 

dengan vial penyesuai dan bahan 

buangan lain  seperti yang diarahkan 

oleh ahli farmasi anda. 

 

Jangan buangkannya dengan bahan 

buangan biasa rumah. 

  

 
 

Jangan membuka peralatan 

sebelum ingin membuangkannya. 

 

Jangan guna semula peralatan. 

 

 

 


